
Né mbéshtetje t& Vendimit té Késhillit té Ministrave nr. 36, daté 20.01.2016 , "Pér krijimin,
organizimin dhe funksionimin e Inspektoratit Shtetéror t¢ Mbikéqyrjes sé Tregut”, Urdhrit té
Ministrit t&¢ Zhvillimit, Ekonomik, Turizmit, Tregtisé dhe Sipérmarrjes nr. 5122, daté
25.05.2017, "Pér miratimin e Rregullores sé Brendshme té Inspektoratit Shtetéror té
Mbikéqgyrjes sé Tregut”, Ligjit Nr.9131, daté 08.09.2003 “Pér rregullat ¢ etikés né
administratén publike”, Vendimit t¢ Késhillit t¢ Ministrave nr.714, daté 22.10.2004 “Pér
veprimtariné e jashtme dhe dhénien e dhuratave gjaté veprimtarisé sé népunésit té
administratés publike”, aktet nénligjore qé rregullojné céshtje té etikés, si dhe bazuar né
standardet ndérkombétare té etikés dhe integritetit t¢ punonjésve, hartohet ky kod mbi etikén
dhe sjelljen profesionale té punonjésve té ISHMT.

KREU |

DISPOZITA TE PERGJITHSHME

Neni 1
Qéllimi

Kodi i Etikés ka pér géllim té pércaktojé parimet dhe rregullat e etikés, té sjelljes profesionale
té punonjésve té ISHMT, pér té garantuar integritet té larté profesional, paanshméri dhe
pavarési né ushtrimin e funksionit publik gé ushtron punonjési.

Neni 2
Parime té pérgjithshme té etikés

1. Né kryerjen e funksionit té tij, cdo punonjés, respekton dhe zbaton me korrektési ligjet dhe
aktet nénligjore né fuqi, urdhrat dhe udhézimet e brendshme, duke déshmuar né kété ményré
integritet té larté moral dhe profesional, né funksion té ploté té ruajtjes sé reputacionit dhe
imazhit té institucionit.

2. Punonjési duhet té jeté objektiv, i pavarur, i paanshém, i kujdesshém né dhénien e
mendimeve né ményré publike, mbi informacionin gé zotéron, pér shkak té funksionit gé
ushtron, kontrollues ose jo.

3. Punonjési duhet té jeté i ndershém dhe i pérkushtuar né kryerjen e detyrés sé tij, duke
pasur parasysh vetém interesin publik.



Neni 3
Pavarésia, objektiviteti dhe Paanésia

1. Né ushtrimin e funksioneve té tij, punonjési duhet té marré masa té mbrojé pavarésing e tij
nga ndikime té brendshme apo té jashtme.

2. Né asnjé rast dhe pér asnjé arsye, punonjési nuk duhet té pranojé udhézime apo sugjerime
lidhur me performancén e detyrave té tij zyrtare, nga asnjé burim tjetér, pérvec institucionit
ku ushtron funksionin e tij/saj.

3. Né cdo rast, mendimet, sugjerimet, propozimet, konkluzionet dhe vendimmarrjet, duhet té
jené ngushtésisht té lidhura vetém me géllimin e funksionit qé kryen punonjési, dhe né asnjé
rast né tejkalim té kétij géllimi.

4. Punonjési respekton dinjitetin e ¢do personi, pa diskriminim dhe paragjykim ndaj
pérkatésisé etnike dhe kombésisé, pérkatésisé shogérore, pasurisé, moshés, paaftésisé fizike,
besimit fetar, gjinisé, piképamjeve politike, orientimit seksual apo ¢do gjendje tjetér, e cila
pérbén shkak pér paragjykime dhe trajtim té njéanshém.

Neni 4
Ndalime té pérfitimeve dhe shmangia e konfliktit té interesave

1. Punonjési i institucionit duhet té marré masa konkrete, né pérputhje me Ligjin Nr.9367,
daté 07.04.2005 “Pér parandalimin e konfliktit t&€ interesave né ushtrimin e funksioneve
publike”, i ndryshuar dhe Kodin ¢ Procedurave Administrative pér parandalimin, shmangien
dhe zgjidhjen e konfliktit té interesave né ushtrimin e detyrave té tij.

2. Né asnjé rast, mendimet, sugjerimet, propozimet, konkluzionet dhe vendimmarrja e
punonjésit nuk duhet té jené té paramenduara me qgéllime pérfitimi moral, profesional apo
material, pér vete apo pér familjarét e tij.

3. Né asnjé rast, punonjési nuk duhet té pranojé apo té kérkojé, né ményré té drejtpérdrejt apo
té térthorté té mira materiale, dhurata, trajtime preferenciale, premtime, pér vete apo pér
familjarét e tij, pér shkak té funksionit qé ai kryen. Né rastet e dhuratave protokollare, ato
duhet té raportohen menjéheré prané eprorit direkt ose strukturés sé burimeve njerézore.

4. Punonjési, né rast se konstaton gé gjendet né kushtet e konfliktit té interesit, duhet té
njoftojé eprorin, dhe mé pas té vijojé me doréhegje té arsyetuar pér gjendjen e konfliktit té
interesit.



Neni 5
Ushtrimi i veprimtarive té jashtme

1. Ushtrimi i veprimtarive té jashtme, né cdo rast do té béhet né pérputhje me aktet nénligjore
té dala né zbatim té rregullimit té fushés sé veprimtarive té jashtme. N& c¢do rast, punonjési
duhet té ndjeké procedurén e pércaktuar né aktet nénligjore, dhe t€ marré masa gé kryerja e
veprimtarive té jashtme t€ mos sjellé pengesa apo vonesa né kryerjen e funksionit gé ai
mbart.

2. Né asnjé rast, kryerja e késaj veprimtarie nuk duhet té cenojé reputacionin e institucionit,
té cenojé pavarésing, dinjitetin dhe integritetin moral dhe profesional té punonjésit.

Neni 6
Profesionalizmi

1. Né ushtrimin e funksionit publik, né ¢do rast punonjési duhet té ruajé njé nivel té larté
profesional, té béjé kujdes gé té jeté i azhornuar me praktikat e unifikuara té punés, me
eksperiencén dhe praktikat mé té mira té institucioneve homologe; té marré pjesé né ményré
aktive né kurse, seminare dhe aktivitete gé synojné rritjen e kapaciteteve profesionale.

Neni 7
Ruajtja e konfidencialitetit

1. Né asnjé rast, pér shkak té funksionit qé kryen, punonjési nuk duhet té pérdoré apo
kegpérdoré informacionin gé disponon, né tejkalim té géllimit pér té cilin éshté véné né
dijeni.

2. N¢ asnjé rast dhe né€ asnjé rrethan€, punonjési nuk duhet t’i japé personave t€ tjeré brenda

dhe jashté institucionit, pér asnjé arsye, informacionin gé disponon, pérvec rasteve kur
autorizohet nga eprori.

3. Punonjési i cili pér shkak té funksionit vihet né dijeni pér té dhénat personale té subjekteve,
detyrohet té ruajé konfidencialitetin e kétyre té dhénave gjaté gjithé periudhés kohore qé
ushtron funksionin né institucion, por dhe mé pas, né pérputhje me pércaktimet e béra né
Ligjin Nr.9887, dat€ 10.03.2008 “Pér mbrojtjen e t€ dhénave personale”, i ndryshuar.

Neni 8
Integriteti dhe korrektésia

1. Punonjési duhet té tregojé integritet té larté moral dhe korrektési gjaté orarit zyrtar, por dhe
pértej kétij orari.

2. Punonijési duhet té jeté i pérkushtuar né kryerjen e detyrave té tij funksionale, zbatimin me
korrektési té orarit zyrtar, pérdorimin e mjeteve té punés posacgérisht né funksion té kryerjes
Sé detyrave té tij, si dhe t& marré masa pér njé paraqitje etike né veshje.



3. Né asnjé rast, pavarésisht ngarkesés né puné, punonjési nuk duhet t¢ marré dokumenta
zyrtaré né shtépi, ose jashté ambienteve té zyrave.

4. Pér njé prezantim sa mé dinjitoz té punonjésit dhe té institucionit gé pérfagéson, punonjésit
i ndalohen sjellje té papranueshme té cilat cénojné imazhin e tij, si konsumimi i pijeve
alkoolike té cilat ndikojné né gjendjen mendore dhe emocionale gjaté kryerjes sé detyrés.

Neni 9
Pérgjegjshméria

Punonjésit mbajné pérgjegjési pér démet qé shkaktojné népérmjet marrjes sé vendimeve té
paligjshme apo refuzimit té paligjshém pér té marré vendime.

Neni 10
Anti korrupsioni

Punonjésit e ISHMT gjithmoné duhet té kryejné detyrén e tyre né ményré té drejté,
ndershmérisht dhe brenda kuadrit ligjor.

KREU I1
MARREDHENIET INSTITUCIONALE DHE NDERINSTITUCIONALE
Neni 11
Marrédhéniet epror — vartés dhe marrédhéniet me kolegét

1. Né& ushtrim té kompetencave té tij, punonjési duhet t’i pérmbahet me korrektési strukturés
organizative sipas shkallés sé hierarkisé té pércaktuar né té.

2. Punonjési duhet té jeté i komunikueshém me kolegét, té tregojé respekt ndaj tyre,
pavarésisht shkallés sé hierarkisé, dhe té¢ mos cenojé kolegét apo vartésit nga ana morale,
etike dhe profesionale.

3. Punonjési duhet té bashképunojé me kolegét dhe vartésit, né funksion té kryerjes sé
detyrave funksionale, té japé informacion té ploté dhe té sakté kur i kérkohet, dhe né asnjé
rast t¢ mos diktojé dhe té mos ushtrojé presion né vendimmarrjet e kolegéve dhe té vartésve
té tij.

4. Punonjési duhet té karakterizohet nga etika e komunikimit, brenda dhe jashté ambienteve
té zyrave.



Neni 11
RREGULLAT E SJELLJES,
PARAQITJA

Punonjésit e ISHMT duhet té kené njé sjellje t& miré dhe té denjé né té gjitha rrethanat, me
géllim respektimin e moralit dhe drejtésisé gjaté ushtrimit té funksionit.

Punonjésit e ISHMT duhet té paragiten me veshje serioze, pér té respektuar autoritetin
institucional né marrédhénie ndérmjet kolegéve dhe me subjektet e inspektimit. Paragitja
fizike duhet té vlerésohet me seriozitet maksimal nga veté punonjési, pasi influencon né
krijimin e imazhit té institucionit qé pérfagéson tek subjekti i inspektimit dhe publiku.

Neni 12
Respektimi i orarit té punés

Punonjésit e ISHMT duhet té respektojné dhe zbatojné me efektivitet orarin e punés. Rastet e
mosparagitjes né detyré, duhet té shogérohen me justifikim té arsyeshém.

Neni 13
Mosdiskriminimi

Cdo punonjés duhet té kujdeset gé brenda dhe jashté ambienteve té punés té€ mos shfagé
sjellje té diskriminimit dhe ndéshkimit pér arsye race, besimi, gjinie etj.,, me géllim
garantimin e sjelljes etike me drejtési, paanshméri, ndershméri, integritet e profesionalizém té
té gjithé zyrtaréve té inspektorateve shtetérore. Asnjé punonjés nuk duhet gé pér shkak té
detyrés té vuajé reagime morale apo seksuale gé mund té jené objekt ose pasojé, té cilat kané
si géllim cenimin e té drejtave dhe dinjitetit té tij, jo vetém nga eprori por edhe nga kolegé
ose vartés. Ngacmimet individuale apo né grup, gé kryhen né kuadér té pérfitimit moral apo
seksual, démtojné shéndetin fizik, mendor dhe té& ardhmen profesionale té ¢do inspektori dhe
punonjési.

Neni 14
Ruajtja e pronés publike

Punonjésit duhet té jené té kujdesshém né pérdorimin e mjeteve dhe pronés sé institucionit.
Nuk duhet té pérdorin mjetet institucionale pér géllime personale apo pér pérdorim privat.
Duhet té evitojné shpérdorimin dhe keqpérdorimin e burimeve dhe mjeteve té institucionit.



